
Muhammad Adaroob Oohaj
Hadhaawwa Karaaywa B'ashootwa

Hadhaawwa Karaaywa B'ashootwa
araweesamiyaan een. Whadha kaam iibri
een, ikaraay kaamt iibri een. Been
tuukaam t'ikaraayiit tifri een.

Tifrihoob, whadha whiiwa yakisiyaayt
ikaamiyooh whii daasiya een. Daasiyaayt,
"lkaami ifiri" idi een.

lyihoob, ikaraay: "lkaamuuk firaab Kiiki,
tuukaam t'aniit tifri nuun!" idi een.

Idihoob, whadha tib'ashi raatni iid een.
lidehooob ikaraay aflaan raatni iid een.
Ikaraay whadhaayida: "Tib'ashi waliikaa!"
iid een.

Whadha tib‘ashi waliikiyanhoob, tib‘ashi,
"Awooh, tiniitka y'at tirib" een.

Tiribhoob, whadha yhasaayt: "M'ay, naan
daatnii?" idi een.

lyihoob: "Aweeb eeslhi.” Tidi een.

Tiyihoob, "Aweeb iislhaneeb aaw rhaabi?"
Idi een.

lyihoob, "Kaam ifiir aaw rhaabi?" tidi een.

Tiyihoob whadha yhasaayt, dehaay
fariyanhoob fartay tehi een. ldwileebka
leedaab shuumta een. Whadha gharii iya
een. lyanhoob, imhiinooh gaw dehaay
tid'iit, oodhaw, duuri whadhaay simii
hikwmani tidi een. Ibhaliyeeh sinaakrat
iribka, "Duuri asb'iirhan sinaakratna?"
tiyid een. Tiyideebka ibbalyee isniikarna
een.

Oon iwaraayooh weeree, hadha weer eeya
een. Eeyaayt, idhawiida yhad'a een.
Naatka inassib dehaay is'akir een.

Is'akirhoob, t'ashootiida eeyaaniit:
"Tehad'aayyi hiitook eenayay oowhadha
giigsii!" idiin een. Eenhoob, whadhaayda
eetaayt, hadha weer israkwiyuuk eefi tidi
een. Tiyihoob, "Naat eefi?" idi een.

lyihoob "Yakaa! rhiseetookaay!" tidi een.

Iramhoob, milhee tireetiidehaay haay
eetaayt, eeyam tuultaayt, "Been ikati." tidi
een.

Tiyihoob whadha tireetiib kuuramiya een.
Kuuramiyanhoob, inifsooh rhiya een.
Rhiyanhoob, whadha ooraaw hiisyaayt,
dehaay tikwiya een. Tireetiib dhibiyaayt
whadha iyya een. Tib'ashi oodhaw tehad'a
een.

Hamad Aamsaab

Hamad Aamsa hireereeh haasimtiit
yayteeb inifsooh imri een. Imrihoob,
imhiinoo ingat waliikiya een.
Waliikyanhoob, uudehay dehaa
Immarraraayna een. Dehaay
Immarraraayniit "Naanaati?" idiin een.
Eenhoob allaayti yay aabkaateeta idi een.

Hamad Aamsa reetiida is'at doofooh
tamiya een. Tireetiib kuuraayanhoob,
Ilyameeb weer taniibi rhiya een.
Rhiyanhoob, whoonhan shaat tameen
eefeenhan iniit dehaay hoogiyaay eeya
een.

Hamad Aamsaab titakatuuh idiraarooh
tehiyoob is'at tamaa iyihoob, hiiwa
eeyaayt ooshaal f'iya een. F'iyanhoob,
idraarook yaksii idi een. Hinin arawaan
waliikaayeenaay: "Tuun idraarooh

yakistaayt daasta" een. Baruuh whiiwaay
n'afeeb yakiya een. Yakiyaayt, Hakwiyoon
lamiyoon diyeeh, talwiiwee dayyariyaayt
y'agar eeya een. Eeyanhoob, titakatuuh
idraaroonh tifr'at tehi een. Tehihoob, Abuu
"Naanaayt oor tehadha baadiyuuk?" idi
een. Idraarooh idrar een.



